
ҚАРЗ МУОМАЛАСИ ВА ОДОБЛАРИ ТЎҒРИСИДА  

БИР ОЯТ ТАФСИРИ 

 بسم الله الرحمن الرحيم
Муҳтарам жамоат! Аллоҳ таоло қарз олди-берди борасида марҳамат 

қилиб шундай дейди: 

  تُ رْجَعُونَ  وَإلِيَْوِ  وَيَ بْسُطُ  بِضُ يَ قْ  وَاللَّوُ  كَثيِرَةً  أَضْعَافاً لوَُ  فَ يُضَاعِفَوُ  حَسَناً قَ رْضًا اللَّوَ  يُ قْرِضُ  الَّذِي ذاَ مَنْ  

яъни: “Аллоҳга “чиройли қарз” берадиган (Унинг йўлида ўз бойлигидан 

сарфлайдиган) киши бормики, унга бир неча баробар кўп қилиб қайтарса? 

Ҳолбуки, Аллоҳ (ризқни) танг ҳам, кенг ҳам қилур ва (сизлар) Унинг 

ҳузурига, албатта, қайтарилажаксизлар” (Бақара; 245). 

Ушбу оятда яхшилик йўлида, савоб ҳосил қилиш мақсадида сарф 

қилинадиган маблағни, мол-мулкни Аллоҳ таолога қарз бериш деб аталмоқда. 

Ислом динида садақа беришдан кўра қарз беришнинг савоби кўпроқдир. Зеро, 

садақа ва эҳсонлар ихтиѐрий равишда муҳтож ва номуҳтож кишиларга 

берилаверади. Аммо қарз фақат муҳтож кишиларгагина берилади.  

Пайғамбаримиз соллаллоҳу алайҳи васаллам марҳамат қиладилар: 

رٌ  الشَّيْءِ  قَ رْضُ   (مسلم رواه) صَدَقتَِوِ  مِنْ  خَي ْ

яъни: “Бирор нарсани қарзга бериш, уни садақа қилишдан кўра 

яхшироқдир”. 

Бошқа бир ҳадисда эса Расулуллоҳ (с.а.в.): 

 صارَتِ  كَيْفَ  جِبْريِلُ  يا فَقلْتُ  عَشَرَ  بثَِمانيَِةِ  وَالْقَرْضُ  بِعَشْرَةٍ  الَصَّدَقَةُ  باَبِها عَلَي فَ رَأيْتُ  الْجَنَّةَ  دَخَلْتُ " 
الْغَنِ ي   يَ د ف ي تَ قَ  ُ  الصَّ دَقَةَ  نَّ لِ  قَ ا َ  عَشَ رَ  بثَِمَانيَِةِ  لْقَرْضُ وَا بِعَشْرَةٍ  الصَّدَقةُ   يَ قَ  ُ  ل وَالْقَ رْضُ  وَالْفَقِي رِ  ِِ

 . (الطبراني رواه) " اِليَْوِ  يَحْتاجُ  مَنْ  يَدِ  في إلَّ 

яъни: “Жаннатга кирдим ва унинг эшигида садақа ўн (баробар савоб) билан, 

қарз ўн саккиз (баробар савоб) билан (мукофотланади) - деган ѐзувни кўрдим. 

Шунда эй Жаброил, қандай қилиб садақа ўн, қарз ўн саккиз баробар бўлади? 

– деб сўрадим. У айтдики: Чунки, садақа бойнинг ҳам, фақирнинг ҳам қўлига 

тушаверади. Қарз эса, фақат унга муҳтож бўлган одамнинг қўлига тушади” 
– деб марҳамат қилганлар. 

Қарз олди-берди муомаласига ҳар икки тарафга ҳам ўзининиг талаб ва 

масъулиятларини юклайди. Қарзни фақат унга муҳтож бўлганда олиш, олганда 

ҳам уни ўз вақтида қайтариш шартдир. Қарзини узишга етадиган моли бўла 

туриб уни эгасига бермай вақтини ўтказиб юриш зулмдир. 

Пайғамбаримиз (сав) марҳамат қиладилар:  

 .)رواه البخاري(  .ظلُْمٌ  الغَنِي   مَطْلُ " 

яъни: “Бадавлат кишининг (бировдан қарз олиб, унинг қарзини беришда 

вақтини) чўзиб юриши зулмдир.  (Имом Бухорий ривояти). 

Лекин бировга ҳасад қилиб, молига кўз олайтириб, уни чув тушириш, 

мол-дунѐсидан айириш мақсадида қарз олиш эса улкан гуноҳлардан бўлади. 

Жумладан, ҳадисда: 

 " اللهُ  اتَْ لَفَوُ  اِتْلَافَ هَا يرُيدُ  ىااَخَذَ  وَمَنْ  عَنْوُ  اللهُ  اَدَّي اَدَاءَىَا يرُيِدُ  النَّاسِ  مْوَا َ اَ  أَخَذَ  مَنْ " 
яъни: “Кимки бировдан қайтариб бериш ниятида қарз олса, Аллоҳ унга 

қарзини узишга ѐрдам беради. Кимки молига талофат етказиш мақсадида 

олса, Аллоҳ унинг ўзига талофат етказади” – дейилади. 

Демак, қарзини узишга қодир бўлиб, уни адо қилмаса гуноҳкор бўлар 

экан. Лекин ҳар қандай сўровчига ва турли эҳтиѐж учун ҳам қарз беравериш 

тўғри келмайди. 

Қарз берганда аввало, бировнинг оғирини енгил қилиш билан Аллоҳнинг 

розилигини топишни мақсад қилиш лозим. Зинҳор қарз бериш орқали мўмай 

даромад топишни кўзлаш мумкин эмас. Қарз бериб унинг эвазига қарздордан 

фойда олиш судхўрликдир. Сўдхўрлик эса, гуноҳи кабиралар жумласига 

киради. Бугунги кунда қарз олиб, уни ўз вақтида қайтариб беролмай юрганлар 

ҳам учраб туради. Қарз берган киши қарзини қистайвермаслиги, иложи борича 

имкониятлар яратиб бериб вақтини чўзиб бериши лозим. Пайғамбаримиз(сав) 

марҳамат қиладилар: 

 رواه)"  ظِلّوُ  إلَّ  ظِلَّ  ل يَ وْمَ  عَرْشِوِ  ظِل   تَحْتَ  الْقِيامَةِ  يَ وْمَ  اللهُ  اَظلََّوُ  لَوُ  وَضَ َ  اَوْ  مُعْسِراً  انَْظَرَ  مَنْ " 
 (الترمذي

яъни: “Кимки камбағалнинг қарз узиш муддатини узайтириб қўйса ѐки 

кечиб юборса, соя бўлмайдиган кунда (қиёматда) Аллоҳ таоло унга Арш 

остидан соя ато этади”. 

Агар қарздор қарзини уза олишга умуман кўзи етмаса, қарз берган киши 

қарзидан кечиб юбориши улуғ савобли иш бўлади. Аллоҳ таоло марҳамат 

қиладики: 

رٌ  تَصَدَّقُوا وَأَنْ  مَيْسَرَةٍ  إِلَى فَ نَظِرَةٌ  عُسْرَةٍ  ذُو كَانَ  وَإِنْ     تَ عْلَمُونَ  كُنْتُمْ  إِنْ  لَكُمْ  خَي ْ

яъни: “Агар (қарздор) қийналса, бойигунга қадар кутиш лозим. Агар 

билсангиз, (берган қарзингизни қарздорга) садақа қилиб юборишингиз 

ўзингиз учун яхшироқдир”. (Бақара; 280) 

Шундай экан қарз олувчилар ўз ҳуқуқ ва масъулиятларини яхши 

билмоқлари билан бир қаторда бир-бирларига нисбатан мурувватни 

унутмасликлари керак. 

Қуръони каримда шундай дейилади: 

   فاَكْتبُُوهُ  مُسَمِّى أَجَلٍ  إِلَى بِدَيْنٍ  تَدَايَ نْتُمْ  إِذَا آَمَنُوا الَّذِينَ  أيَ ُّهَا ياَ

яъни: “Эй, имон келтирганлар! Бир-бирингиздан бирор муддатга қарз 

олиб, қарз берсангиз, уни ѐзиб қўйингиз!”. (Бақара; 282) 

Демак, ҳар икки томон ўртасида кейинчалик ихтилоф ва низо чиқмаслиги 

учун қарзни гувоҳлар ҳузурида ѐзиб қўйиш мақсадга мувофиқ экан. 



 باَرَكَ : وَقاَ َ  لَيَّ إِ  فَدَفَ عَوُ  مَا ٌ  فَجَاءَهُ  ألَْفًا أَرْبعَِينَ  النَّبِيُّ  مِن ي اسْتَ قْرَضَ : قاَ َ   ربَيِعَةَ  أبَِي بْنِ  اللهِ  عَبْدِ 
 .النَّسَائِيُّ  رَوَاهُ . وَاْلَأدَاءُ  الْحَمْدُ  السَّلَفِ  جَزَاءُ  إِنَّمَا وَمَالِكَ  أَىْلِكَ  فِي اللهُ 

яъни: Абдуллоҳ ибн Абу Робийа розияллоҳу анҳудан ривоят қилинади:  

«Набий соллаллоҳу алайҳи васаллам мендан қирқ минг (дирҳам) қарз 

олдилар. Кейин у зотга мол келганида уни менга қайтариб бердилар ва: 

«Аллоҳ  молингга ва аҳлингга барака берсин. Албатта, қарзнинг мукофоти 

мақтов ва адо этишдир», дедилар». (Насаий ривояти). 

 أَ : فَ قَا َ  بِمَي تٍ  فأَتُِيَ  دَيْنٌ  وَعَلَيْوِ  مَاتَ  رجَُلٍ  عَلَى يُصَل ي لَ   اللهِ  رَسُو ُ  كَانَ : قاَ َ   جَابِرٍ  عَنْ    
 فَصَلَّى اللهِ  رَسُو َ  ياَ عَلَيَّ  ىُمَا: قَ تَادَةَ  أبَوُ قاَ َ  صَاحِبِكُمْ  عَلَى صَلُّوا: قاَ َ  دِينَاراَنِ  نَ عَمْ : قاَلُوا دَيْنٌ  عَلَيْوِ 
 دَيْ نًا تَ رَكَ  فَمَنْ  نَ فْسِوِ  مِنْ  مُؤْمِنٍ  بِكُل   أَوْلَى أنَاَ: قاَ َ  رَسُولِوِ  عَلَى اللهُ  فَ تَحَ  فَ لَمَّا  اللهِ  رَسُو ُ  عَلَيْوِ 
 .الْخَمْسَةُ  رَوَاهُ . فَلِوَرثَتَِوِ  مَالً  تَ رَكَ  وَمَنْ  قَضَاؤُهُ  فَ عَلَيَّ 

яъни:  «Расулуллоҳ соллаллоҳу алайҳи васаллам зиммасида қарзи бўла 

туриб ўлган одамга жаноза намози ўқимас эдилар. Бир маййитни олиб 

келинди. Бас, у Зот: «Унинг зиммасида қарз борми?» дедилар. «Ҳа, икки 

динор», дейишди. «Соҳибингизга ўзингиз жаноза ўқинг», дедилар. «Ўша 

иккови менинг зиммамга, эй Аллоҳнинг Расули», деди Абу Қатода. Шунда 

Пайғамбар соллаллоҳу алайҳи васаллам у(маййит)га жаноза ўқидилар. 

Аллоҳ ўз Расулига Фатҳ ато қилганидан кейин: «Мен ҳар бир мўмин учун 

унинг ўзидан ҳам яқинман. Ким қарз қолдирса, уни адо этиш менинг 

зиммамда. Ким мол тарк қилса, меросхўрларига», дедилар».  

Бу ҳадиси шариф ҳам зиммасида қарзи бўла туриб ўлиш ўзига яраша 

муомала талаб қилишини кўрсатади. 

Ушбу ҳадисга амал қилароқ, ҳозирда ҳам ҳар бир маййитга жаноза намози 

ўқишдан олдин унинг қарзи бор-йўқлиги сўралади. Унинг қарзларини яқин 

кишилардан бири ўз зиммасига олганидан кейингина жаноза намози ўқилади. 

Шариат ҳукми бўйича бирор маййитнинг қарзини ўз зиммасига оладиган киши 

топилмаса, унинг қарзи хазинадан узилади. Хазина бўлмаган жойларда мазкур 

қарз шу ерлик мусулмонларнинг закотидан адо этилиши мумкин.  

Аллоҳ таоло қарздорлар қарзларини ўз вақтида адо этишларига муяссар 

айласин, қарз ва омонат борасидаги масъулиятни яхши биладиган омонатдор 

бандалардан бўлишимизга насибу рўзи айласин. Омин.  

 
 


